
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
26 մարտի 2014 թվականի №62Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2008 ԹՎԱԿԱՆԻ ԴԵԿՏԵՄԲԵՐԻ 24-Ի N730Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Երկաթուղային տրանսպորտի մասին» Հայաստանի Հանրապետության օրենքի 11-րդ հոդվածի 10-րդ մասը և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Հայաստանի Հանրապետության հանրային ծառայությունները կարգավորող հանձնաժողովի 2008 թվականի դեկտեմբերի 24-ի «Հարավկովկասյան երկաթուղի» փակ բաժնետիրական ընկերության կողմից Հայաստանի Հանրապետության հանրային ծառայությունները կարգավորող հանձնաժողով ֆինանսական հաշվետվությունների ներկայացման կարգը հաստատելու մասին» N730Ա որոշման 1-ին կետով հաստատված հավելվածում՝ «Հարավկովկասյան երկաթուղի» փակ բաժնետիրական ընկերության կողմից Հայաստանի Հանրապետության հանրային ծառայությունները կարգավորող հանձնաժողով ֆինանսական հաշվետվությունների ներկայացման կարգում» (այսուհետ՝ Կարգ), կատարել հետևյալ փոփոխությունները. 
1) Կարգի 2-րդ կետը շարադրել նոր խմբագրությամբ.
 «2. Ընկերությունը հանձնաժողով է ներկայացնում նաև հաշվապահական հաշվառման հաշիվների շրջանառության տեղեկագիրը և անկախ աուդիտորի կողմից հաստատված, ֆինանսական հաշվետվությունների միջազգային ստանդարտներին համապատասխան կազմված ֆինանսական հաշվետվությունը՝ կիսամյակային (տարվա սկզբից՝ աճողական) արդյունքներով, ինչպես նաև Հայաստանի Հանրապետության կառավարությանն առընթեր հարկային պետական ծառայության 2004 թվականի ապրիլի 2-ի N1-05/7-Ն հրամանով հաստատված հրահանգի համաձայն ներկայացվող շահութահարկի հաշվարկը՝ տարեկան արդյունքներով:»:

2) Կարգի 1-ին կետով հաստատված հավելվածը՝ «Եկամուտների հաշվետվություն» ՖԵ 1-1, «Տեղեկատվություն աշխատակիցների աշխատավարձի, պարգևատրումների և այլ հավելավճարների մասին» ՖԵ 1-2 և «Տեղեկատվություն ապրանքանյութական արժեքների ելքի մասին» ՖԵ 1-3 ձևերը, շարադրել նոր խմբագրությամբ՝ համաձայն հավելվածի:
2. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝ 
Ռ.ՆԱԶԱՐՅԱՆ
 ք. Երևան
 26 մարտի 2014թ.

